Cofnodion Cyfarfod Arbennig Cyngor Cymuned Llanedi a gynhaliwyd ddydd Llun, 28ain Mawrth 2011 yn  Arlan Gwili, Yr Hendy

Yn Bresennol:      Y Cynghorydd G. B. Thomas (Cadeirydd).

                               Y Cynghorwyr D.M. Davies, Mrs. J.L. Downes, D.M. Evans, 
                               R.B. Evans, Mrs. H.M. Funnell, J.T. Jones, Mrs. B. Thomas. 

                               Mr. O.J. Jones (Clerc).

                         Mr. E.H. Jones (Tirfesurydd).

      1.     Ymddiheuriadau am Absenoldebau   
      Derbyniwyd ymddiheuriadau am eu habsenoldeb o’r Cyfarfod gan Y Cynghorwyr 
      D.T. Enoch, W.A.Evans, J.L. Griffiths, Mrs. R.W.M. Higgins, S.W. Higgins,  
      R.M.Lewis, S.J. Lloyd-Janes. 

NODWYD.
2.    Penodi Tirfesurydd i’r Cyngor  

Rhoddodd y Clerc gerbron y Cyngor yr wyth cais a dderbyniwyd ar gyfer y swydd uchod ac, ar ol ystyriaeth fanwl, dewiswyd tri ymgeisydd ar gyfer cyfweliad ac ystyriaeth bellach. 

PENDERFYNWYD fel a ganlyn:-

Y dylid gwahodd y tri ymgeisydd dywededig am gyfweliad mewn Cyfarfod Arbennig o’r Cyngor i’w gynnal Nos Lun, 11eg Ebrill 2011 yn Arlan Gwili, Yr Hendy, i ddechrau am 7.00pm; ac 

Yn y cyfweliad, y gofynnir yr un tri chwestiwn i bob ymgeisydd gan wahodd pob un  i wneud unrhyw sylwadau ychwanegol ac i ofyn unrhyw gwestiwn ychwanegol.

3.     Ailddatblygu Parc yr Hendy- Cam II

Adroddodd y Tirfesurydd iddo dderbyn dau ddyfynbris am adeiladu’r man chwarae amlddewis ym Mharc yr Hendy, sef canolbwynt ail gam yr ailddatblygiad.  Fodd bynnag, er y disgwylid iddo fod wedi cyrraedd,  ni fyddai’r  trydydd dyfynbris yn dod tan y diwrnod canlynol.  Am y tro, roedd angen y dyfynbrisiau yn benodol ar gyfer ceisiadau grant a oedd yn cael eu cwblhau.  Ar hyn o bryd nid oedd ond angen nodi opsiwn dewisol.  Byddai’r cais cynllunio am y prosiect hefyd yn cael  ei gyflwyno’r diwrnod canlynol.

PENDERFYNWYD y dylid gohirio trafodaeth bellach tan y Cyfarfod Misol Nesaf.

4.     Clwb Rygbi Tycroes - ‘Parti ar y Cae’

(a)
Adroddodd y Clerc iddo dderbyn cais gan Glwb Rygbi Tycroes am ganiatâd i enwebu Parc Fferws fel man parcio arfaethedig i’r achlysur uchod sydd i’w gynnal ym Mehefin ar feysydd y  clwb  yng Nghae Gelli, Heol Penygarn, Tycroes.  Roedd y clwb wedi gofyn am ymateb erbyn y diwrnod hwnnw er mwyn gwneud cais am drwydded.  Ar ôl ymgynghori â’r Tirfesurydd, gwrthododd y Clerc y cais o achos pryderon difrifol am y niwed posib i arwynebedd Parc Fferws gyda’r fath ddefnydd.
PENDERFYNWYD y dylid cymeradwyo’r hyn a wnaeth y Clerc fel a nodwyd uchod.

(b)
 Wrth bwysleisio nad oedd ganddynt wrthwynebiad  mewn egwyddor i’r achlysur uchod, mynegodd Aelodau Ward Tycroes oedd yn bresennol eu pryderon parthed ei gynnydd arfaethedig.  Bu’r paratoadau ar y gweill ers tro, a heb iddynt gael gwybodaeth uniongyrchol gan y clwb, roedd y trigolion lleol wedi codi deiseb i’w gyflwyno i’r Awdurdod Trwyddedu yn gwrthwynebu rhoi trwydded i’r achlysur estynedig ar sail fod y cyfleusterau’n annigonol.  Yn hwyr, derbyniwyd llythyr o esboniad gan y clwb ond roedd dal i fod nifer o bryderon.  Nodwyd hefyd nad oedd yr Awdurdod Trwyddedu wedi cysylltu â’r Cyngor Cymuned.

PENDERFYNWYD y dylai’r Clerc fynegi wrth yr Awdurdod Trwyddedu gwrthwynebiad y Cyngor i roi trwydded i’r digwyddiad uchod fel y’i bwriedir ar hyn o bryd, yn ddibynnol ar dderbyn sicrwydd boddhaol am ddigonolrwydd trefniadau parcio a chyfleusterau eraill.

      Llofnodwyd……….…………………………                 Dyddiad………………… 

